
Badira zakila duten neskak 
eta BulBa duten mutilak

Neska edo mutila izatearen kontzientzia da sexu- 
identitatea. Prozesu mentalekin zerikusia dauka, eta 
ez da genitaletan, ez kromosometan, ez hormonetan 
aurkitzen.  Neska edo mutila da norbera, hala dela  
badakielako.

Kasu gehienetan, mutilek zakila dute, eta neskek 
bulba. Horregatik, jaioberriaren genitalak begiratzen 
dira bere sexua zein izango den  asmatzeko, ohartu 
gabe ezin ebatzi ahal izango dugula kontu hau, hau-
rrak, bi urteren bueltan, hitz egiten hasi eta “neska 
naiz” edo “mutila naiz” esaten duen arte, bere burua 
modu batean edo bestean izendatuz.

Batzuetan mutiltzat hartutakoa (zakila duelako), 
neska izaten da (hala dela adierazten duelako), eta 
neskatzat hartutakoa (bulba duelako), berriz,  mutila.  
Zakila duten neskak dira; bulba duten mutilak. Beraien 
gorputzak ez daude erratuta, ezta beraien adimena 
ere. Horrelakoxeak dira. Bular zapala edo aurpegian 
ile asko edo XY kromosomak dituzten emakumeak 
badiren modu berean, edota bular handiko edo 
ahots altua duten gizonak. Izan ere, guztiok ditugu bi  
sexuen ezaugarriak, neurri desberdinetan.  

Transexualitatea ez da gaixotasun bat, ezta buru-
nahasmendu bat ere. Ez da erabaki bat, ezta hautu 
bat ere. Giza aniztasunaren beste adierazpen bat 
baino ez da. 1000 pertsonako kasu 1eko [1] preba-
lentziaz hitz egiten dute datu berrienek.

Egoera honetan dagoen haurrak behar duena zera 

da: bere hurbilekoek berari entzutea, bera den moduan 
onartzea eta maitatzea (gainontzeko haur guztiek 
behar duten moduan, noski).

Egungo ikerketek argi eta garbi erakusten dute alde 
handia dagoela beraien identitatea onartzearen eta 
ukatzearen artean:

• Haurtzaroan beren identitatea  ukatu zitzaien  hel-
duen  suizidio saiakera-tasa % 41ekoa [2] da (popula-
zio osoarena % 1,6koa izanik)

• Haien identitatea errespetatzen denean, berriz, haur 
eta gazte transexualen bizi eta zoriontasun kalitate 
indizeak, adin bereko populazio ez transexualaren an-
tzekoak dira [3][4].

Ez dugu nahi gure seme-alabek haurtzaroa gal deza-
ten. Ez dugu nahi suizidioaren itzal iluna haien etorki-
zunean.

Diren bezala garatu ahal izatea nahi dugu. Jolastu, ikasi 
eta hazi ahal izatea. Irribarre egin dezaten nahi dugu. 
Beren gaitasunak ahalik eta modu zabalenean garatu 
ahal ditzaten. Bizi ahal daitezen. Izan ahal daitezen.

Horretarako, haien bidaide eta laguntzaile izatea era-
baki dugu gurasook. Eta eskutik behar ditugu abentura 
honetan hezkuntza komunitateak, osasun arloko pro-
fesionalak eta inguru sozial osoa.

Gure seme alaben bizitza dago jokoan.

[1] “The Incidence and Prevalence of SRS among US Residents” Horton, 2008
[2] “Injustice at Every Turn. A Report of the National Transgender Discrimination Survey”, Grant et al., 2011
[3] “Mental Health of Transgender Children Who Are Supported in Their Identities”. Olson et al. 2016
[4] “Young Adult Psychological Outcome After Puberty Suppression and Gender Reassignment”, Vries et al., 2014

Sexu-identitatea neska edo mutila izatearen kon-
tzientzia da. Ez dago ez genitaletan, ez kromosome-
tan, ez hormonetan. Norbait neska edo mutila da, 
badakielako hala dela.

Kasu gehienetan mutilek zakila dute eta neskek bul-
ba. Horregatik, jaiotzean genitalei begiratzen zaie 
jaioberriaren sexua zein izango den jakiteko. Baina 
horretaz ziur egon gaitezke bakar-bakarrik, singu-
larreko lehen pertsonan norbaitek baieztatzen badu 
“ni mutila naiz” edo “ni neska naiz”. Hori gerta daiteke 
hizkuntzaz jabetzerakoan, bi urtetik aurrera, edo bere 
bizitzako beste edozein unetan.

Batzuetan, mutil bat zela uste genuena (zakila zuela-
ko), neska bat da (hala dela adierazten duelako). Eta 
alderantziz.  Zakila duten neskak dira eta bulba duten 
mutilak. Bere gorputza eta burua ez daude oker. Ho-
rrelakoak dira.

Bularra laua, aurpegiko ile ugari edo XY kromosomak 
dituzten emakumeak dauden bezala, ahots zorrotza 
edo bular handiak dituzten gizonak ere badaude. Izan 
ere, guztiok ditugu, neurri desberdinetan, ezaugarri 
maskulinoak eta ezaugarri femeninoak;  guztiok gara 
aniztasun sexualaren parte.

Transexualitatea ez da gaixotasun bat, ezta nahas-
mendu bat ere. Ez eta erabaki edo aukera bat. Giza 
aniztasunaren beste gertaera bat da. Ikerketa berrie-
nek % 1,2ko1 prebalentziaz hitz egiten dute.

Egoera horretan dagoen haur edo nerabe batek, gai-
nerakoek bezala, behar duena da bere ingurunea gai 
izatea bera entzun, onartu eta den bezala maitatzeko.

Gaur egungo ikerketetako datuek agerian utzi dute 
beraien identitatea laguntzearen eta ukatzearen ar-
tean dagoen amildegi izugarria:

• Haurtzaroan bere nortasuna ukatu zitzaien pertso-
na heldu transexualen artean, suizidio-ahaleginen 
tasa % 412 da (biztanleria orokorraren artean, % 
1,6koa da).

• Bere nortasuna errespetatu eta lagundu zaien haur 
eta gazte transexualen bizi-kalitate eta zorionta-
sunaren adierazleak adin bereko gainerako biztan-
leen antzekoak dira. 3,4

• Igarotze-prozesua egiteak modu positiboan eragi-
ten dio bere osasun mentalari, eta dituen familia 
eta gizarte-harremanei ere bai. 5

Ez dugu nahi gure seme-alabek haurtzaroa galdu 
dezaten. Ez dugu beraien etorkizunean suizidioaren 
itzalik nahi.

Garatzeko aukera izan dezaten nahi dugu, jolasteko, 
ikasteko eta hazteko aukera izan dezaten. Irribarre 
egin dezatela. Beraien izatea ahalik eta gehien adie-
razi dezaten nahi dugu. Bizi daitezela. Izan daitezela.

Horretarako, gure seme-alabei babesa ematea era-
baki dugu. Eta hezkuntza-komunitateak, osasun-
zerbitzuek eta gizarte-ingurune osoak abentura ho-
netan lagundu gaitzan beharko dugu.

Gure seme-alaben zoriona eta bizitza daude jokoan.

